
        2022/23 denboraldia 
 
 

14. ZIRKULARRA 

 
 

A.F. HIRUGARREN MAILA V. MULTZOKO LEHIAKETAKO ARAUAK ETA 

OINARRIAK 

 

 

Zirkular honen bidez argitaratzen da Hirugarren Mailako V Multzoko Txapelketa 
Nazionaleko 2022/23 denboraldiko antolakuntza eta garapena arautzen duen 
araudia. 
 
Aipatutako arauak eta dagozkien eranskinak bildu dira. 
 
 
 

Bilbon, 2020ko irailak 16an. 

XEDAPEN OROKORRAK 

 

 

AURRETIAZKOA. - EZAR DAITEKEEN ERREGIMENA.  

 

2022/2023 denboraldian Hirugarren Mailako Estatuko lehiaketa ez ofizialaren 
antolakuntza eta garapena Espainiako Futbol Federazioak (RFEF 
aurrerantzean) 159. Zirkularrean (2021/2022 denboraldia) argitaratutako 
oinarrien eta araudien mende egongo dira, federazioaren antolamendu 
juridikoko gainerako arauetan xedatuari kalterik egin gabe. 
 
Espainiako Futbol Federazioak beretzat gordetzen du bere eskumeneko 
beharrezko aldaketak sartzeko eskubidea, edo dagokionean, eskudun 
organoari proposatzekoa eta lehiaketako araudi eta oinarri hauek 
interpretatzekoa. 
 
LEHENA. - LEHIAKETAREN TITULARTASUNA ETA SAILKAPENA.  

 

Hirugarren Mailako Ligako Txapelketa Nazionala estatu mailako lehiaketa 
ofiziala da eta izaera ez profesionala du; Espainiako Futbol Federazioari 
dagokio lehiaketaren titulartasuna. 
 
BIGARRENA. - EGUTEGIA.  

 

Egutegi ofizialaren arabera garatuko da lehiaketa eta egutegi hori zirkular honi 
atxikiko zaio 1. Eranskin gisa. 
 
HIRUGARRENA. TALDEEK LEHIAKETAN IZENA EMATEA.  

 

Taldearen kirol merituen ondorioz estatuko Hirugarren Maila ez profesionaleko 
lehiaketa ofizialean parte hartzeko eskubidea duten klubek, dagokien talde 
horren izena eman ahal izango dute lehiaketan xede horretarako finkatutako 
aldian.  
 
Hirugarren Mailako lehiaketa ofizialean taldearen izena eman nahi duten 
klubek, RFEFek xede horretarako egokituko duen plataforma web/digitalaren 
bidez egin beharko dute. 
 
Lehiaketan izena ematea borondatezkoa da eta eginez gero esan nahi du 
klubak eta kide guztiek borondatez bat egiten dutela RFEFeko organoek 
indarrean dagoen legediaren arabera baliozkotasunez onartutako Estatutuekin, 
Araudiekin, lehiaketako arauekin eta gainerako araudi guztiekin eta bereziki 
pandemiako segurtasun protokoloekin. 

RFEFek talde baten lehiaketako izen-ematea onartzeko, klubak, eta 
dagokionean taldeak, aurrez bete beharko ditu izena eman nahi duen maila 
horretan parte hartzeko indarrean diren eta legez eta arauz ezarrita dauden 
kirol arloko baldintza guztiak. 
 
LAUGARRENA. - LIZENTZIAK ESKATZEKO ALDIAK.  

 

Euskadiko Futbol Federakundeak (aurrerantzean EFF-FVF) ezingo du 
Hirugarren Mailako AFn dauden kluben aldeko lizentziarik egin, izena emateko 
alditik kanpo. Aurreikusitako aldien barruan izena emateko, RFEFen aldeko 
txostena beharko da, Araudi Orokorreko 121. artikuluan eta bat datozenetan 
xedatua errespetatzeko. 
 
Hirugarren Mailako AFren Ligako Txapelketa Nazionalean futbolari baten izena 
emateko, denboraldian zehar horretarako egokitutako aldian egin ahal izango 
da, Araudi Orokorrean adostuarekin bat etorriz. 
 
2022/2023 denboraldian Hirugarren Mailako Ligako Txapelketa Nazionalean 
futbolari baten izen-ematea formalitzateko 2022ko uztailak 1tik 2023eko 
martxoaren 1era egin ahal izango da. 
 
BOSGARRENA. - LIZENTZIA KOPURUA, TALDE BAKOITZEKO. 

  

Hirugarren Mailako AFko klubek gehienez ere futbolarien 15 lizentzia lortu ahal 
izango dituzte. 
 
Lehiaketaren hasieratik eta irauten duen bitartean, klubek gutxienez 5 futbolari 
izango dituzte izena emanda kategoria nazionalean parte hartzen duen talde 
bakoitzean.  
 
Jokalarien izena emateko eta lizentzien tramitaziorako RFEFen araudi 
orokorrean xedatua ezarriko da. 
 
SEIGARRENA. - JOKOKO ARAUAK.  

 

Fédération Internationale de Football Association-en jokoko arauei jarraikiz 
egingo dira partidak eta lehiaketa. 

ZAZPIGARRENA. - BALOI OFIZIALA.  

 

Hirugarren Mailako txapelketan eta horren ondorengo faseetan lehiaketako 
baloi ofiziala erabili beharko da nahitaez partidetan, hau da, ERREA markako 
HURAN HYBRID modeloa. 
 
ZORTZIGARRENA. - UNIFORMEAK.  

 

1. Futbol-jokalarien uniformeak Araudi Orokorrean jasotako xedapenak bete 
beharko ditu.   
 

2. Klubak lehenengo uniforme ofizialarekin arituko dira, elkarren aurka aritu 
behar duten bi taldeen uniformeak berdinak ez badira; berdinak edo 
antzekoak izanez gero, eta epaileak usteko balu horrek nahasmena ekar 
dezakeela, kanpoko zelaian ari denak aldatu egin beharko du berea, aldiz, 
partida zelai neutralean bada, RFEFn edo EFF-FVFn afiliaziorik 
modernoena duen taldeak aldatu beharko du. 
 

3. Aurreko paragrafoan aurreikusitako ondorioetarako, klubek bidaia hasi 
aurretik hartu beharko dituzte uniformea aldatu ahal izateko neurriak, 
ondorioz, bi ekipamendu eraman beharko dituzte nahitaez. 
 

4. Araudi Orokorreko 111. artikuluaren arabera, publizitateak eduki komertziala 
izan behar du nahitaez, eta jokalarien jantzietan ezingo da agertu inolako 
marka, ikur, anagrama, enblema edota irudi politiko edo erlijiosorik edo 
RFEFren edota EFF-FVFren interesen aurkakorik; halaber, ekipazioen 
beste eremu batzuk eta osagarriak (kapitainaren besokoa, esaterako) 
ezingo dira erabili horrelako ikurrak sartzeko, RFEFk edota EFF-FVFk 
aurrez berariazko baimenik ematen ez badute. 
 
 

BEDERATZIGARRENA. - LANALDIA ETA ORDUTEGIAK.  

 

a) Egutegi ofizialean finkatutako egunetan izango dira partidak, Araudi 
Orokorrean xedatuari eta EFF-FVFk adostuari kalterik egin gabe. 
 

b) Partidak igandean izango dira, etxeko taldeak erabakitzen duen bezala. 
Dena dela, Araudi Orokorreko 214.8 artikuluaren arabera, EFF-FVFk 
adostu du klubek partida larunbatera aurreratu dezaketela, 15:30etik 
20:30era bitarteko edozein ordutara, talde aurkariaren adostasunik 
gabe. 

c)   Era berean, igandeetarako ordu-tarte bat dago eta tarte horretan hasi 
beharko dira partida guztiak; 10:00etatik 13:00era eta 15:30etik 
18:00etara, bi taldeen artean besterik adosten ez bada. 

 
d)  Partida lanegunean bada, klub antolatzaileek 19:30 eta 20:30 artean 

adostu beharko dute hasiera; kluben batek tarte hori aldatu nahi izanez 
gero, aurkariaren baimena beharko du eta idatzi baten bidez adieraziko 
du baimen hori. 
 

e)  Klubek partidaren ordutegia gutxienez zazpi egun lehenago jakinarazi 
behar diete nahitaez EFF-FVFri eta talde aurkariari, EFF-FVFren 
intranetean xede horretarako dagoen pasabidearen bidez edo mezu 
elektroniko bat bidali behar dute helbide 
honetara:futbolsala@euskadifutbol.eus  
 
 

HAMARGARRENA. - JOKALEKUA ETA INSTALAZIOAK 

 

Hirugarren Mailako Ligako Txapelketa Nazionaleko instalazioei 
dagokienez, klubek nahitaez jakinarazi behar diote EFF-FVFri jokaleku bat 
lehiaketa hasi baino gutxienez hamabost egun lehenago. Instalazio guztiek 
Araudi Orokorreko 203. artikuluan eta ondorengoetan xedatua bete behar 
dute. 

 
HAMAIKAGARRENA. - JOKALARIEN ZERRENDA.  

 

1.  Epaileei partida hasi baino lehen jakinarazi beharko zaizkie talde 
bakoitzeko jokalari titularren eta ordezkoen zerrendak, baita aulkian egon 
daitezkeen teknikarien zerrenda ere. 
 
Aktan gehienez ere 12 jokalariren izena egongo da, nahi adina ordezkapen 
egin ahal izango da eta ordezkatu den jokalari bat berriro ere zelaira irten 
ahal izango da. Jokoko arauen arabera egingo dira ordezkapenak, 
bolanteak izango dira eta jokoa geratu beharrik ez da izango. 
 

2.  Partida hasi ahal izateko, talde bakoitzean taldeari dagokion mailan 
jokatzen duten hiru jokalari egon beharko dira gutxienez.  

 
3.  Klub babesle eta filialen eta talde nagusi eta mendekoen arteko harremana 

RFEFko Araudi Orokorreko 108. artikuluaren eta ondorengoen arabera 
arautuko da. 

4. Klub filialetan eta mendeko taldeetan izena emandako jokalariak 
babeslearen egiturako kluben taldeetako partida ofizialetan zerrendatu 
daitezke, baita kate nagusian gorago dagoen beste edozein taldetan ere, 
RFEFko Araudi Orokorreko 226, 227 eta 228 artikuluetan xedatua betetzen 
badute. 
 

5.  Denboraldian zehar talde nagusian edo babeslean parte hartzeko aukera 
bertan behera geratuko da, baldin eta jokalariei, goikoan izena emanda 
egon arren, denboraldi berean baja eman eta beheragokoan formalizatu 
bazaie izen-ematea, edo, klub horien lehen taldea maila ez profesionalei 
atxikita egon eta Erregelamendu Orokorreko 49., 61. edo 192. artikuluetan 
aurreikusitako egoeraren batean badago. 

 
6.  Jokalarien zerrendak bat etorri beharko du Araudi Orokorreko 223. 

artikulutik 230.era artekoek xedatuekin. 
 

 
HAMABIGARRENA. - ORDEZKOAK ETA ORDEZKAPENAK.  

 

1. Bertan dauden jokalariak baino ez dira agertuko aktan. Ondorioz, epaileak 
partida hasi ondoren aktan ez dauden jokalariek ezingo dute jokatu. 
 
2. Berotze-ariketak partida hasi aurretik egingo dira horretarako adierazitako 
tokian eta epaileek adierazitako baldintzetan. 
 
3. Talde bakoitzeko aulkian egongo dira RFEFren Araudi Orokorreko 231. 
artikuluan xedatutako pertsonak. 
 
HAMAHIRUGARRENA. - EPAILEAK. 

  

Epaileen izendapenari eta ordainsariei dagozkien alderdietarako, RFEFko 
Araudi Orokorrak ezarria beteko da eta, dagokionean, AFko Epaileen Euskal 
Batzorde Teknikoak eta eskudun organoak hartutako erabakiak ere bai. 
 
EFF-FVFk 2022/23 denboraldirako onartu duen tarifa 260 euroko ordainagiri 
bakarra izan da. 
 
Zenbateko honetan sartzen dira kontzeptu guztiak, nahiz epailetzako 
eskubideak nahiz hiru epaileen dietak eta bidaiako gastuak. Ordainagiri hori 
jokalekuaren titularrak ordaindu beharko du. 

Bankuko transferentzia bidez egingo da ordainketa, AFko Epaileen Euskal 
Batzorde Teknikoak gaituko duen kontura, eta ordainketa egiteko jakinaraziko 
den moduetako edozein erabili ahal izango du klubak. 
 
HAMALAUGARRENA.- ZIGORRAK ZEHAZTEA.  

 
RFEFko Zigor Kodeko 56. artikuluan xedatuaren mende daude partidetako 
zigorren zehapenak. 

HIRUGARREN MAILAKO LEHIAKETAKO OINARRIAK 

 

 

LEHENA. - TALDE PARTAIDEAK.  

 

1. Hirugarren Mailako euskal multzoan (5. Zenbakiduna) 18 klub osatzen dute 
( 2. eranskina). 
  

 
BIGARRENA. - SAILKAPENERAKO ONDORIOAK.  

 

1. Txapeldunak. 
 

Liga erregularra amaitzean, hobeto sailkatua dagoen talde txapelduna izango 
da. 
 

2. Areto Futboleko Errege Kopa. 
 
Era berean, Espainiako Futbol Federazioaren 160. Zirkularrean ( 2021/2022 
denboraldia) ezarritakoaren arabera, Hirugarren Mailako 2022/23 
denboraldian multzo bakoitzean Liga orokorrean hobeto sailkatuta dagoen 
taldeak, Bigarren B Mailara igotzea lortzen ez badu, 2023/2024 denboraldiko 
Areto Futboleko Errege Kopan hartuko du parte. 
 
3. Igoera. 
 
Multzo honetako lehen 4 sailkatuen artean jokatu beharreko igoera-fasea 
gainditzen duen taldea igoko da goragoko mailara. 
 
1. jardunaldia  
A kanporaketa 1. sailkatua - 4. sailkatua 
B kanporaketa 2. sailkatua - 3. Sailkatua 
 
2. jardunaldia 
A kanporaketako txapelduna – B kanporaketako txapelduna 

 
Partida bakarrera jokatuko dira, hobeto sailkatuenen etxean 
 
Lehiaketa honen mailaz igotzeko Play Offaren kasuan, berdinketa izanez gero, 
hau aplikatuko da: 

Arauzko denbora bukatutakoan berdinketa gertatzen bada, bi (2) minutuko 
luzapena izanen da, hiru (3) minutukoa. Berdinketak jarraituz gero, Liga 
Erregularrean ondoen sailkatu den taldeari lagunduko zaio. 
 

4. Jaitsiera. 
 

15 eta 16. postuetan sailkatutako taldeak mailaz jaitsiko dira. Era berean, 
mailaz jaitsiko dira, postu horietan ez badaude ere, behar den azken 
sailkapeneko aurre-aurreko postuetakoak, Federazio honetako Bigarren B 
Mailako taldeen artean dauden jaitsieren ondorioz, betiere horren ondorioz klub 
gehiegi ez badaude, kontuan hartuta Hirugarren Mailak, 2023/2024 
denboraldirako, gehienez, 16 talde izan beharko dituela multzo bakoitzeko. 

1. ERANSKINA 

 HIRUGARREN MAILAKO EGUTEGIKO DATAK, 2021/22 DENBORALDIA  
  

          

 22-Irai  22-Urri  22-Aza  22-Abe  23-Urt 

  3.maila   3.maila   3.maila   3.maila   3.maila 

25 1J 2 2J 6 7J 4 11J 8 14J 
  9 3J 13 8J 11 12J 15 15J 

  16 4J 20 9J 18 13J 22 16J 

  23 5J 27 10J   29 17J 

  30 6J           
          

          

 23-Ots  23-Mar  23-Api  23-Mai  23-Eka 

  3.maila   3.maila   3.maila   3.maila   3.maila 

5 18J 5 21J 16 25J 7 28J 4 Play Off 

19 19J 12 22J 23 26J 14 29J   

26 20J 19 23J 30 27J 21 30J   

 
 

26 24J   28 Play Off   

2. ERANSKINA 

2022/2023 DENBORALDIA 

 

 

HIRUGARREN MAILA V MULTZOKO LIGAKO TXAPELKETA NAZIONALA 

 
KLUB PARTAIDEAK 

 
 
Ondorengo 16 klub hauek bi azpimultzotan egongo dira eta honela eratuko dira: 
 
V multzoa.- Aerolink Elorrietako F.S., Antiguoko K.E., Aurrera de Vitoria Fútsal, 
A.D. Batzarre Fútbol 5 , Eskoriatza K.E., Gernikako Lagunak FKT, Goierri K.E., 
Gora C.D.Grupo Iron, Jarrilleros Peñota Dental, Kukuya Etxebarri F.S. Lagun 
Onak GDKO, Laskorain K.E., Leioako Ibaraki F.K.T., Mhastiak Labastida Rioja 
Alavesa, Mondrate C.D., Santurtzi F.S., Tolosala AFKE 
 
 
 
 
 
 
****************************************************************************************** 
 
 

       

 

 

 


